
Cyflwyniad

Beth 
Bwriad y canllaw hwn yw helpu awdurdodau 
lleol i gynyddu nifer y menywod a merched sy’n 
teithio drwy gerdded, defnyddio olwynion, a 
beicio, yn benodol, drwy wneud y canlynol:

•	 Cymryd camau ymarferol i wella eu 
diogelwch.

•	 Cynyddu eu hyder a’u profiad ar y 
teithiau hyn.

•	 Meithrin eu hymgysylltiad mewn 
prosesau dylunio ac ymgynghori.

Mae hyn wedi cael ei wneud mewn modd sy’n 
sensitif i anghenion menywod, a’i nod yw mynd 
i’r afael ag anghydraddoldebau rhwng y rhywiau. 
Rydym ni wedi darllen gwaith ymchwil sydd 
eisoes yn bodoli i sicrhau bod y canllaw hwn yn 
hyrwyddo gweithgareddau sy’n gweithio.

Croesewir adborth gan fenywod, merched, ac 
awdurdodau lleol. Byddwn ni’n integreiddio’r 
adborth hwn mewn fersiynau o’r canllaw hwn yn 
y dyfodol.

Pam 
Yn fyd-eang, mae menywod yn gyffredinol yn 
cerdded mwy na dynion - 23% ar gyfartaledd1 - 
gan adlewyrchu llai o berchnogaeth a defnydd 
o geir, cost dulliau amgen, a theithiau byrrach.2  
Mae menywod hefyd yn defnyddio trafnidiaeth 
gyhoeddus yn fwy na dynion, sy’n cynyddu eu 
tebygolrwydd o gerdded ymhellach.3 

Fodd bynnag, mae menywod yn adrodd lefelau 
uwch o ofn a phryder ar deithiau bob dydd,4 ac 
maent yn fwy tebygol o brofi trais ac aflonyddu 
rhywiol.5 Mae menywod a merched yn aml 
yn osgoi cerdded mewn lleoedd ynysig, ar eu 
pen eu hunain, a phan mae hi’n dywyll.6 Mae 
strydoedd sy’n sgorio’n isel mewn archwiliadau 
sy’n mesur amryw o nodweddion ar gyfer 
addasrwydd cerdded yn cael eu defnyddio’n 
llai gan fenywod na dynion.7 Mae merched yn 
cerdded, yn defnyddio olwynion, neu’n beicio i’r 
ysgol llai nag y mae bechgyn oherwydd eu bod 
yn pryderu am eu diogelwch.8 

Mae menywod yn adrodd eu bod yn llai hyderus 
na dynion wrth ganfod y ffordd a gall hyn 
wneud iddynt deimlo’n fwy ansicr.9 Mae teithiau 

menywod yn aml yn cynnwys cyfrifoldebau 
gofal10 a nifer o gyrchfannau,11 ac eto, mae 
lleoedd a systemau trafnidiaeth yn brin o 
fodloni’r anghenion hyn ac mae hyn yn atal rhai 
menywod rhag cerdded, defnyddio olwynion, 
a beicio.12 eithiau cyflogaeth sydd wedi bod 
yn ffocws i ddulliau cynllunio trafnidiaeth, a 
ddatblygwyd ac a gynhaliwyd yn bennaf gan 
ddynion sy’n arwain at anghenion menywod 
yn cael eu hanwybyddu mewn trafnidiaeth a’r 
amgylchedd adeiledig.13  

Yn y DU, mae menywod 50% yn llai tebygol 
o feicio na dynion,14 yn cael eu dal yn ôl gan 
ddiwylliant beicio gwrywaidd15 a phryderon 
ynghylch diogelwch traffig, yn enwedig wrth 
deithio gyda phlant.16 Er bod menywod yn 
ymateb yn gadarnhaol i lwybrau di-draffig, mae 
llwybrau diogel annigonol yn parhau i fod yn 
rhwystr sylweddol.17 

Sut 
Mae Trafnidiaeth Cymru, Llywodraeth Cymru, 
a phrifysgolion Cymru yn gweithio gydag 
awdurdodau lleol i newid y ffordd mae pobl 
yn teithio drwy ymyriadau wedi’u targedu ac 
rydym ni’n gwybod sy’n gwneud gwahaniaeth. 
Mae’r canllaw hwn yn darparu enghreifftiau o 
ddulliau ymgynghori, dylunio, llywodraethu, 
ac ymgysylltu y gellir eu rhoi ar waith yn lleol 
i hyrwyddo cerdded, defnyddio olwynion, 
a beicio ar gyfer teithiau bob dydd ymysg 
menywod a merched.

Mae hefyd yn nodi negeseuon allweddol i helpu 
i oresgyn rhwystrau i fenywod a merched rhag 
cerdded, defnyddio olwynion, a beicio. Byddwn 
ni’n parhau i ddiweddaru’r astudiaethau achos 
a’r adnoddau hyn wrth i ni ddeall yn well 
beth sy’n gweithio i fenywod a merched yng 
Nghymru.

Mae profiad 
menywod a 
merched o deithio 
yn cael ei siapio’n 
anghymesur gan 
risgiau diogelwch 
gwirioneddol a 
thybiedig.18

Gall dylunio diogel a 
chynhwysol wella pro-
fiadau, meithrin hyder, 
lleihau risg, a chreu 
mynediad teg i leoedd 
drwy gerdded, defnyd-
dio olwynion, a beicio.19 

Mae ymgysylltu 
â menywod a 
merched yn arwain at 
ganlyniadau dylunio 
mwy cynhwysol, 
hygyrch, ac 
effeithiol.20

Dulliau allweddol 

Dylunio ar gyfer anghenion 
newidiol menywod
Mae symudedd menywod yn newid yn ystod 
eu bywydau, a dylai dulliau gweithredu ystyried 
gwahanol anghenion merched ifanc, pobl ifanc 
yn eu harddegau, menywod, a menywod hŷn.

Mae merched yn aml yn poeni am ddiogelwch 
traffig a diogelwch personol (mae merched yn 
cael eu haflonyddu’n rhywiol o oedran ifanc, 
gan gynnwys gan gyfoedion sy’n dysgu 21).22 
Mae nodweddion fel tawelu traffig, lonydd 
beicio, croesfannau i gerddwyr, goleuadau, 
gwyrddni, a defnydd tir cymysg yn annog 
teithio llesol annibynnol ar gyfer teithiau byr.23 
Mae merched a phobl ifanc yn aml yn gweld 
beicio fel rhywbeth nad yw’n ‘cŵl’, sy’n arwain 
at gyfraddau beicio is na bechgyn.24

O ran oedolion, menywod sy’n hebrwng plant 
yn bennaf.25 Mae beicio’n galluogi teuluoedd 
i dreulio amser gyda’i gilydd ac yn ffordd iach 
o fyw. Fodd bynnag, gall seilwaith gwael, 
ymddygiad gyrwyr, a gallu plant wneud i fenywod 
deimlo’n agored i niwed.26 Mae hyn yn arbennig 
o berthnasol wrth deithio gyda phlant anabl.27

Gelir hyrwyddo lleoedd a llwybrau cyhoeddus 
i deuluoedd er mwyn cerdded, defnyddio 
olwynion, a beicio’n ddiogel ac ar y cyd.28 Mae 
ymgorffori cysylltiad teuluol a chwarae – gan 
roi sylw gofalus i ddiogelwch a chyfathrebu 
wedi’i dargedu â menywod – yn gallu gwella’r 
canfyddiad o gerdded, defnyddio olwynion, a 
beicio. Gall digwyddiadau sy’n canolbwyntio ar 
y teulu hefyd feithrin hyder a gwneud beicio 
hamdden yn ddigwyddiad dyddiol.

Yn ddiweddarach mewn bywyd, mae menywod 
yn tueddu i roi’r gorau i yrru’n gynt na dynion, 
sy’n golygu bod teithio llesol a mynediad 
at drafnidiaeth gyhoeddus yn arbennig o 
berthnasol i fenywod hŷn.29 Mae menywod yn 
ddiweddarach mewn bywyd yn fwy tebygol o 
fod yn gofalu am ddibynyddion sy’n oedolion 
ac mae eu patrymau teithio’n adlewyrchu hyn, 
fel mynd gyda pherthnasau i apwyntiadau 
meddygol neu ddanfon siopa bwyd.30 Mae 
menywod yn ddiweddarach mewn bywyd 
hefyd yn fwy tebygol o gael eu hanafu gan 
godymau o’u cymharu â dynion a phobl iau.31 
Dylai awdurdodau lleol feddwl am lwybrau di-
draffig diogel, trafnidiaeth gyhoeddus hygyrch, 
a chyfathrebu’n glir am fanteision iechyd a 
hamdden.

Dull croestoriadol
Mae dull croestoriadol yn cydnabod bod profiadau 
menywod o symudedd yn cael eu llywio gan 
ffactorau sy’n gorgyffwrdd fel hil, crefydd, anabledd, 
rhywioldeb, a hunaniaeth rhywedd. Er enghraifft, 
mae rhai menywod yn dibynnu mwy ar gerdded neu 
drafnidiaeth gyhoeddus, tra bo eraill yn wynebu mwy 
o wahaniaethu neu drais oherwydd hunaniaethau 
gweledol.32 Dylai dylunio a gwneud penderfyniadau 
cynhwysol adlewyrchu gwahanol brofiadau ac 
anghenion mewn ymgyrchoedd a buddsoddiad 
mewn seilwaith er mwyn sicrhau bod ymgysylltu ac 
ymgynghori yn hygyrch i wahanol grwpiau o fenywod 
a merched.

Materion yn ymwneud â chynrychiolaeth - gall 
stereoteipiau hiliol a rhyweddol ynghylch pwy sy’n 
beicio wneud i fenywod deimlo eu bod wedi’u heithrio 
neu eu bod yn orweladwy.33 Gall hyrwyddo beicio 
fel rhywbeth diogel a phleserus helpu i herio’r 
camsyniadau gwrywaidd a hiliol.34 Mae cerdded, 
defnyddio olwynion, beicio, neu gyfeillion bws a thrên 
yn gallu helpu i gynllunio teithiau a magu hyder.

Mae adnoddau fel canllawiau dylunio strydoedd, 
canllawiau’r Ddeddf Teithio Llesol ac Asesiadau o’r 
Effaith ar Gydraddoldeb yn sicrhau bod seilwaith 
(gan gynnwys newidiadau dros dro) yn hygyrch i bob 
defnyddiwr.35 

Cyllidebu ar sail rhyw 
Mae cyllidebu ar sail rhyw yn golygu dadansoddi 
cyllidebau drwy lens rhywedd i sicrhau bod 
adnoddau’n cael eu dyrannu’n deg. Ym maes teithio 
llesol, mae hyn yn golygu deall sut mae dynion a 
menywod yn defnyddio cerdded, defnyddio olwynion, 
a beicio yn wahanol, ac addasu blaenoriaethau 
buddsoddi yn unol â hynny.

Dylai trafnidiaeth a mannau cyhoeddus fod 
yr un mor hygyrch ac anwahaniaethol i bawb. 
Mae cyllidebu ar sail rhyw yn helpu i asesu 
effeithiau penderfyniadau ariannol ar degwch, 
gan nodi a yw buddsoddiadau’n lleihau neu’n 
gwaethygu anghydraddoldebau.36 Gall adnoddau 
fel Asesiadau o’r Effaith ar Gydraddoldeb a 
dadansoddiadau cost a budd gefnogi’r broses 
hon drwy sicrhau nad yw dyraniadau cyllid ac 
arbedion yn atgyfnerthu anghydraddoldebau 
presennol nac yn creu anghydraddoldebau 
newydd.

I gael rhagor o wybodaeth am yr Asesiad o’r 
Effaith ar Gydraddoldeb, ewch i: Asesiadau o’r 
Effaith ar Gydraddoldeb rhwng y Rhywiau.

Mae menywod a merched yn dal i gael eu 
tangynrychioli mewn cynllunio trafnidiaeth, yn 
broffesiynol ac o fewn prosesau ymgysylltu.37 Ac 
eto, mae eu hanghenion a’u profiadau’n wahanol 
i rai dynion. Er enghraifft, mae menywod yn 
ymateb yn fwy cadarnhaol na dynion i’r gwelliant 
mewn gwybodaeth ar gyfer canfod y ffordd 
mewn mannau cyhoeddus wrth iddo wella 
diogelwch a chynyddu hyder.38 Gyda chyllidebu 
ar sail rhyw, gellir cyfeirio arian at, er enghraifft, 
gwybodaeth gliriach am ganfod y ffordd a fyddai’n 
gwella diogelwch menywod.

Dylid casglu data wedi’i ddadgyfuno ar sail rhyw 
i ystyried gwahaniaethu rhwng effaith unrhyw 
addasiadau. Dylai cynlluniau newydd ddefnyddio 
dylunio cyfranogol gyda chynrychiolaeth 
amrywiol a gallent gael eu cefnogi gan weithgor 
gyda chynrychiolaeth gytbwys o ran y rhywiau i 
arwain y broses.

I gael rhagor o wybodaeth am gyllidebu ar sail 
rhyw, ewch i:

•	 Yr achos dros gyllidebu rhywedd mewn 
teithio llesol - Walk Wheel Cycle Trust

•	 Cyllidebu ar Sail Rhyw – Grŵp Cyllideb 

Menywod

https://www.wbg.org.uk/publication/gender-equality-impact-assessments-a-short-guide/
https://www.wbg.org.uk/publication/gender-equality-impact-assessments-a-short-guide/
https://www.walkwheelcycletrust.org.uk/our-blog/opinion-and-advocacy/the-case-for-gender-budgeting-in-active-travel/
https://www.walkwheelcycletrust.org.uk/our-blog/opinion-and-advocacy/the-case-for-gender-budgeting-in-active-travel/
https://www.wbg.org.uk/publication/gender-responsive-budgeting/
https://www.wbg.org.uk/publication/gender-responsive-budgeting/

Diogelwch personol a 
chorfforol
Mae amharodrwydd menywod i gerdded, 
defnyddio olwynion, a beicio yn aml yn deillio 
o brofiadau go iawn o drais ar sail rhywedd a 
diffyg ymddiriedaeth mewn sefydliadau fel yr 
heddlu, y system gyfiawnder, gweithredwyr 
trafnidiaeth, a chynllunwyr trefol.39 

Mae seilwaith cerdded, defnyddio olwynion, 
a beicio mwy diogel yn cyfrannu’n sylweddol 
at degwch sy’n gysylltiedig â thrafnidiaeth 
a bydd yn annog mwy o fenywod i deithio’n 
llesol.40 Mae nodweddion dylunio sy’n lleihau 
risg ac yn cyfrannu at fenywod a merched yn 
teimlo’n fwy diogel yn cynnwys goleuadau da, 
seilwaith wedi’i gynnal a’i gadw’n dda, llinellau 
gweld clir, mynedfeydd ac allanfeydd rheolaidd, 
a llwybrau sydd â gwyliadwriaeth oddefol (er 
enghraifft, sydd mewn golwg i gartrefi, siopau 
neu swyddfeydd).41 The improved safety of 
routes and public transport should then be 
communicated to women. 

Dylid cyfleu’r diogelwch gwell i lwybrau a 
thrafnidiaeth gyhoeddus i fenywod.

Mae cysyniadau dylunio o’r fath hefyd yn 
galluogi plant i deithio’n annibynnol o oedran 
ieuengach, gan leihau’r amser y mae angen 
i fenywod ei dreulio yn teithio.42 Mae mapiau 
cyffyrddadwy a hyfforddiant ar sut i’w defnyddio 
yn helpu defnyddwyr dall / sydd â nam ar eu 
golwg i symud drwy leoedd cyhoeddus.43

Gallai awdurdodau lleol a heddluoedd 
gydweithio i gefnogi ymgyrchoedd i feithrin 
ymddiriedaeth y cyhoedd drwy gyfathrebu’n 
glir ynghylch sut i adrodd am ddigwyddiadau 
a thrwy ddangos bod adroddiadau’n cael eu 
cymryd o ddifrif. Os ydych chi’n defnyddio 
agwedd dim goddefgarwch, ystyriwch sut bydd 
hyn yn cael ei wreiddio a’i orfodi – er enghraifft, 
drwy gamau gweithredu, gweithdrefnau, neu 
ymrwymiadau polisi ffurfiol penodol.

Mae Rhaglen Strydoedd Mwy Diogel 
Manceinion Fwyaf yn cynnig enghraifft 
ddefnyddiol, gydag ymyriadau wedi’u targedu, 
dulliau adrodd gwell, a gweithgareddau gorfodi 
gweladwy yn helpu i feithrin hyder y cyhoedd.

Ystyried cyfrifoldebau gofal
Mae menywod yn fwy tebygol o wneud nifer o 
dasgau mewn un trip, megis casglu’r plant o’r 
ysgol, dyletswyddau gofalu eraill, siopa bwyd, 
anghenion y cartref, a chyflogaeth.44 Mae canoli 
clinigau iechyd, ysgolion, fferyllfeydd, siopau, 
meithrinfeydd, a chyfleusterau hamdden yn 
lleihau pellter, amser, a chost menywod. Gallai 
gynyddu’r nifer sy’n cerdded, yn defnyddio 
olwynion, ac yn beicio ar gyfer teithiau o’r fath.45 

Gellid lleoli cyfleusterau gofal plant mewn 
canolfannau trafnidiaeth neu’n agos at 
gyfnewidfeydd trafnidiaeth i wella symudedd a 
chyfleoedd cyflogaeth. Byddai annog cyflogwyr 
mawr i integreiddio gwasanaethau meithrinfa 
yn eu hystadau yn cael effaith debyg.46 

Gallai dulliau canfod y ffordd gynnwys ar-
wyddion a gwybodaeth am lwybrau i hwyluso 
teithio i leoedd sy’n berthnasol i deithiau sy’n 
gysylltiedig â gofal, domestig, a hamdden. 
Gellid cynnwys y lleoliadau hynny mewn llwy-
brau gwasanaeth bysiau fel cyrchfannau a’u 
hychwanegu at amserlenni llwybrau i helpu 
menywod i gynllunio teithiau’n effeithlon.

https://gmsaferstreets.commonplace.is/en-GB/
https://gmsaferstreets.commonplace.is/en-GB/

Ymyriadau sy’n gweithio 

Cynllun Plant a Phobl Ifanc ar 
gyfer Grangetown a Llanisien, 
Caerdydd47 
Cydweithiodd Fforwm Ieuenctid Pafiliwn 
Grangetown a Phrifysgol Caerdydd i gynnwys 
150 o bobl ifanc mewn cynllun i wella 
cymdogaeth Caerdydd i blant a phobl ifanc. 

Y prosiect:

•	 Gwelwyd bod merched a menywod 
ifanc yn pwysleisio nodweddion diogelwch (fel 
goleuo parciau) ac eisiau mwy o amwynderau 
fel meinciau a stondinau bwyd dros dro yn 
y parciau, gwyrddni, bywyd gwyllt, lleoedd i 
chwarae, cymryd rhan mewn chwaraeon, a 
chymdeithasu.

•	 Tynnwyd sylw at enghreifftiau o’r hyn 
sy’n bwysig i bobl ifanc yn eu cymunedau 
a’r hyn sydd ei angen arnynt i deithio’n fwy 
annibynnol, gan ddefnyddio dull sy’n sensitif i 
rywedd.

•	 Gwnaed awgrymiadau ynghylch sut 
i gynnwys pobl ifanc yn y gwaith o ddylunio, 

diagnosio pryderon symudedd, a chyd-greu 
ymyriadau.48 

Gweler hefyd Y Platfform Map Cyhoeddus yn 
Ynys Môn, prosiect dylunio cyfranogol sy’n 
cynnwys pobl ifanc ac oedolion drwy fapio 
digidol, adrodd straeon, a chasglu data lleol a 
fydd yn dylanwadu ar gynllunio a pholisi.

https://publicmap.org/cy/about
https://publicmap.org/cy/about

Astudiaeth ddiogelwch y 
Drenewydd a Llanllwchaearn 
Yn dilyn adroddiadau am bryderon ynghylch 
diogelwch personol, mae Cyngor Sir Powys yn gwella 
rhan o lwybr 81 y Rhwydwaith Beicio Cenedlaethol 
rhwng Llanllwchaearn a’r Drenewydd. Ymgysylltodd 
y prosiect â menywod a merched drwy weithdai, 
adborth ar-lein, a chyfweliadau wyneb yn wyneb i 
ddeall pryderon ynghylch diogelwch. Mae menywod 
yn ymwneud â chyflawni prosiectau fel ymchwilwyr, 
dylunwyr, a swyddogion ymgysylltu.

•	 Roedd y prif bryderon yn cynnwys goleuadau 
gwael, mynedfeydd ac allanfeydd cyfyngedig, 
ymddygiad gwrthgymdeithasol, llwybrau cul, a 
llystyfiant wedi gordyfu. Roedd y mewnwelediadau 
hyn yn sail i ddyluniadau rhagarweiniol a “Rhestr Wirio 
Astudio Diogelwch”.

•	 Mae gwelliannau wedi cael eu gwneud ar 
unwaith gyda chynigion mwy yn cael eu hintegreiddio 
mewn rhaglenni cyllido yn y dyfodol.

•	 Bydd y canlyniadau’n cyfrannu at becyn 
cymorth cenedlaethol i gefnogi’r gwaith o roi 
gwelliannau diogelwch personol ar waith yn 
ehangach ledled Cymru.

Mae’r prosiect yn blaenoriaethu profiad bywyd, gan 
ddefnyddio cyd-ddylunio i sicrhau bod atebion yn 
adlewyrchu anghenion menywod a chasglu tystiolaeth 
ar gyfer arferion gorau y gellir eu hehangu.

Cynyddu nifer y menywod 
sy’n beicio 
Mae ymyriadau i annog menywod a merched i feicio 
yn tueddu i gael eu targedu at grwpiau lleol neu 
benodol. I gael rhai syniadau ynghylch beth allai 
weithio, edrychwch sut:

•	 Mae Pedal Power yng Nghaerdydd yn 
annog menywod i feicio.

•	 Mae Cycle Sisters yn annog mwy o 
fenywod Mwslimaidd ac ethnig amrywiol 
i feicio.

•	 Mae Make Space for Girls yn sicrhau 
bod parciau’n cael eu dylunio ar gyfer 
anghenion merched a menywod ifanc.

•	 Mae Prosiect Peilot Archwilio Diogelwch 
Menywod yn helpu grwpiau i gynnal 
archwiliadau diogelwch.

•	 Mae London Cycling Campaign  yn 
annog menywod i seiclo yn y brifddinas.

Darllen pellach
•	 Ymyriadau a ganfuwyd gan yr 

Hyrwyddwyr Trafnidiaeth sy’n mynd 
i’r afael â Thrais yn erbyn Menywod 
a Merched: Canfyddiadau o’r sgan 
ymyriadau diogelwch trafnidiaeth i 
fenywod a merched - GOV.UK

https://trc.cymru/pecyn-hyrwyddo-teithio-llesol/teithio-llesol-ar-waith/pedal-power?_gl=1*wjjxn0*_gcl_aw*R0NMLjE3NzIxMTIwNTUuQ2owS0NRaUFtOWZMQmhDUUFSSXNBSm9OT2N0X3FOTXhNc3FCNmVRb3hCeVA5RHZVV1ZvVXJkaEV4VXgxNlJwaVVfaWFQbDY1MkF2Q0Yta2FBdHdhRUFMd193Y0I.*_gcl_au*MzQyMjQ0MjIwLjE3NzEyNTE3NDk.*_ga*MzgxNjQ5MDgxLjE3NzEyNTE3NDk.*_ga_E6B8G8EZ88*czE3NzQ5MDY0MDQkbzQ2JGcwJHQxNzc0OTA2NDA1JGo1OSRsMCRoMTg3MzMzNjEwNw..
https://www.cyclesisters.org.uk/
https://www.makespaceforgirls.co.uk/
https://cdn.sanity.io/files/qtd9n6q4/production/33b8374c0d5a2344c45dde698399a0b5d6c5502f.pdf
https://cdn.sanity.io/files/qtd9n6q4/production/33b8374c0d5a2344c45dde698399a0b5d6c5502f.pdf
https://lcc.org.uk/wp-content/uploads/2024/01/What-Stops-Womens-Cycling-in-London_FINAL.pdf

